
Isifundo sakuqala: Umbuso kaNkulunkulu 
 

Umqondo Omqoka: Umbuso kaNkulunkulu kulapho uJesu ayiNKosi khona lapho imilayo 

yakhe elandelwa khona. Umbuso uyakhula uma abanengi belalela uNkulunkulu njalo uma 

lathi simlalela okupheleleyo.  

 

Isingeniso 

UJesu esaphila emhlabeni, waxoxa ngohlelo lwakhe. Uhlelo lolu luphindwe okwamatshumi 

ayisitshiya galolunye lasitshiya galombili (98) kuThestamente elitsha.  

ULuka 4:43 

Kodwa wathi kibo: ‘Ngimele ukutshumayela ivangeli lombuso kankulunkulu 

lakweminye imizi, ngoba ngithunyelwe lokho’. 

ImiSebenzi 1:3 

Wazibonakalisa kubo ephilile, emva kokuhlupheka kwakhe, ngobufakazi 

obunengi, wabonwa yibo insuku ezingamatshumi amane ekhuluma 

ngombuso kaNkulunkulu.  

● Umbuso kaNkulunkulu kulapho UJesu ayiNkosi njalo lapho okulandelwa imilayo 

yakhe.  

○ Lapho sikhonza uJesu njengeNkosi njalo sizama ukumjabulisa, siba ngabahlali 

bombuso KaNkulunkulu. 

○ Umbuso lo awusoze waphelela uJesu aze aphenduke konke kwenziwe kutsha 

kube kungela sono. 

 

Imiqondo Emqoka 

UJesu yinkosi yethu epheleleyo 

Indatshana eyisibonelo: Inkosi yaseThayilendi  

Inkosi yaseThayilendi eyandulela le ekhona, iNkosi uBhumibol Adulyadej, yayiyinkosi 

enhle kakhulu. Abantu lokhe besayingcoma lakathesi. Yayithanda umbala olithanga, 

ngakho abantu bonke babeqgoka izikipa ezilithanga ngeMivulo. Kwesinye isikhathi 

esabusa, amabutho athumba uHulumende waseThayilendi. Kwalwiwa ezitaladeni. 

Abalandeli bakaHulumende babesilwa labalandeli bamabutho. Kwakhathaza abantu 

abanengi lokhu ngoba becabanga ukuthi kungedlulisa amalawulo. INkosi 

yasikhuluma. Yasitshela wonke umuntu ukuthi ame ukulwa. Yathi abantu 

bazilungiselele ukuba lokhetho. Impi yaphela khonapho. Akekho owaba lombuzo. 

Bonke bayenza lokho okwakukhulunywe yinkosi. Lanoma babesathukuthele, 

akuzange kwaba yindaba yalutho lokho. Ukujabulisa iNkosi kwakuqakatheke 

ukwedlula imizwa.  

 

● Abantu baseThayilendi balalela iNkosi yabo ngoba beyithanda.  

● UJesu yinkosi yethu epheleleyo. 

○ Uyasithanda. Uyakwazi konke. UnguSomandla. Wadala umhlaba. 

○ Ulolwazi olupheleleyo. Uyakwazi indlela yonke into esebenza kuhle ngayo.  

○ Ulungile. Ufuna okuhle emhlabeni lakithi sonke esikuwo. Imithetho yakhe 

inceda thina. 

○ Kumele sidinge ukujabulisa iNkosi yethu uJesu njalo senze konke ekutshoyo. 

Ufanele alalelwe yithi.  

 

UNkulunkulu usibizela ekwakheni umbuso wakhe  

UMathewu 6:9-10 

Ngakhoke kalibokhuleka ngokunje lithi:  

‘Baba wethu osezulwini, kalidunyiswe ibizo lakho, umbuso wakho kawuze, 

intando yakho kayenziwe, emhlabeni njengasezulwini’.. 

● UNkulunkulu ufuna sakhe umbuso wakhe lapha emhlabeni. Kulendlela ezimbili 

esingakha ngazo umbuso kaNkulunkulu.  

○ Ukwengeza inani labantu abalalela uNkulunkulu abasindisiweyo). Kumele 

sixoxe indaba zikaJesu ezimnandi labantu abangamaziyo. Sizakhuluma 

ngokujulileyo ngalokhu kwesinye sezifundo ezilandelayo. 

○ Umuntu munye ngamunye alalele uNkulunkulu ngokupheleleyo (impilo yakhe 

yonke njalo ngesikhathi sonke.) 

 

UNkulunkulu usibizela ekulaleleni ezintweni zonke  

KwabaseKolose 3:17 

Konke elikwenzayo, loba kungelizwi loba kungezenzo, kwenzeni konke 

ebizweni leNkosi uJesu, libonge uNkulunkulu uyise ngaye. 

1 KwabaseKorinte 10:31  

Ngitsho ukuthi loba lisidla, loba linatha, loba lisenzani, konke kwenzeleni 

udumo lukaNkulunkulu. 

● Amavesi wonke amabili aphinda umqondo othi ‘konke esikwenzayo’. 

○ KwabaseKolose: ‘Konke elikwenzayo, loba kungelizwi loba kungezenzo’ 

○ KwabaseKorinte: ‘loba lisidla loba linatha kumbe konke elikwenzayo’ 

○ Kuphindelwe ukugcizelela ukuthi KONKE esikwenzayo kumele kulethe udumo 

kuNkulunkulu.  

● UNkulunkulu ufuna ukuthi simthokozise njalo simphakamise ngazikhathi zonke. 

Lokhu kuyawakha umbuso kaNkulunkulu.  

 

Izibonelo zokulalela ezintweni zonke  

● Singadumisa uNkulunkulu ngendlela esiwatsha ngayo izigqoko. 

o Yenza ngokuthokoza ungakhononi. 

o Yenza umsebenzi wakho uwuphelelise, usenza izinto zonke zihlanzeke 

kakhulu.  

o Hlabela indumiso kuNkulunkulu njalo umbonge ngoba usenelisa 

ukumsebenzela.  

● Singaletha udumo kuNkulunkulu ngendlela esihlakula ngayo emasimini.  

o Singaqalisa masinyane sisebenze nzima ukuthi sikhiphe ukhula lonke.  

o Ziqenye ngokwenzela imuli yakho loNkulunkulu umsebenzi omuhle. 

o Kuthaza abanye abantu abasebenzayo. 

● Singaletha udumo kuNkulunkulu ngendlela esiphatha ngayo abanye. 

o Mema omakhelwane bezonatha lawe ikhofi kumbe itiye. 

o Ncedisa abantu abalungisa indlu. 

o Xwayisa abanye ngokusebenzisa ulwazi lokulima olwakulezi nsuku.  

 

Isiphetho lokwenza 

● UJesu yinkosi yethu. Uyasithanda, ulamandla, uyinkosi ehlakaniphileyo.  

● Njengabalandeli bakhe kumele silalele imithetho yakhe empilweni yethu yonke. Enye 

yemithetho leyo yikuthi simlethele udumo kukho konke esikwenzayo. Lokhu 

kuyawakha umbuso kaNkulunkulu.  

● Khetha izinto ozenza nsukuzonke ezimbili. Cabanga ukuthi ungazenza njani lezi zinto 

ngendlela eletha udumo olunengi kuNkulunkulu. Zinikele ekusebenzeni lokhu 

okwenyanga ezimbalwa ezilandelayo.  

 

Mfundisi: thandazela ibandla, ukuze uNkulunkulu alincedise lakhe umbuso kaNkulunkulu 

njalo inhlelo zalo zenziwe zibe yizenzo. 

Isifundo sesibili: Isiko loMbuso 
 

Umqondo Omqoka: IBhayibhili lisifundisa indlela okumele siphile ngayo njengabantu 

bembusweni.  

 

Ukucubungula isifundo sakuqala 

● Umbuso kaNkulunkulu kuyonke indawo lapho uJesu ayinkosi khona njalo lapho 

okulandelwa khona imilayo yakhe.  

● Umbuso uyakhula uma abantu abanengi besiza ukuzolalela uNkulunkulu njalo 

bemlalela ngokupheleleyo. 

Isingeniso 

Ucitha isikhathi esinganani ngosuku lunye ngalunye ucabanga ngokuthola ukudla 

okwaneleyo? Ucitha isikhathi esinganani ucabanga ngendlela ozazuza ngayo olunye ulutho 

oludingayo kumbe olufunayo?  

● KuMathewu 6:31-33, uJesu wayekhuluma labantu ababezikhathaza ngempilo. 

Ngakhoke lingaphisekeli lutho lisithi: sizakudlani? Loba: Sizakwambathani na? 

Ngoba konke lokhu abezizwe bayakufuna; kodwa uYihlo osezulwiniuyazi 

ukuthi liyakuswela konke lokhu. Kodwa funani kuqala umbuso wakhe 

lokulunga kwakhe; ng’khona lezizinto zonke zizakwengezelelwa kini. 

● UJesu uthi singazikhathazi, kodwa sifune umbuso kaNkulunkulu phezu kwakho 

konke. Ngemva kwalokho, sizafumana konke esikudingayo. 

● Ukufuna umbuso kaNkulunkulu kuqala yindlela esiphila ngayo ngokwesiko loMbuso. 

 

Imiqondo Emqoka 

Singabakwazi ‘indlela yokufuna umbuso’ ngokukhangela impilo kaJesu. 

● UJesu yisibonelo sethu esipheleleyo. Wayehlala esenza intando kaYise.  

● Singabakwazi “indlela yokufuna umbuso kuqala” ngokukhangela impilo kaJesu.  

UJohane 21:9, 12 – UJesu waphekela abafundi bakhe ukudla.  

Kwathi sebekhuphukele emhalabathini, babona umlilo wamalahle lapho, 

kulenhlanzi phezu kwawo lesinkwa…uJesu wathi kubo, “wozani lidle.” 

UMarko 1:35 – UJesu wayekhuleka yedwa. 

Ekuseni kusesemnyama kakhulu, wavuka waphuma, waya endaweni 

eyinkangala, wakhuleka khona. 

UJohane 2:1-2 – UJesu wahamba emthimbeni womtshado. 

Kwathi ngosuku lwesithathu kwaba khona umthimba eKana laseGalili; 

wayekhona unina kaJesu lapho. LoJesu labafundi bakhe babemenyiwe 

emthimbeni. 

UMathewu 14:14 – UJesu waphilisa abantu. 

Esephumile wabona ixuku elikhulu, walihawukela, wasilisa abagulayo babo. 

UMarko 1:39 – UJesu wahamba, wafundisa, waxotsha imoya emibi. 

Wahamba etshumayela emasinagogeni abo kulo lonke elaseGalili, ekhupha 

omoya ababi. 

● Loba nje uJesu wayengahlali etshumayela kumbe ukuphilisa kumbe ukukhulekela, 

wayehlala edinga umbuso kaNkulunkulu.  

● Akumelanga sibe sifundisa, siphilisa, sihlabela kumbe sikhuleka ukuze silethe udumo 

kuNkulunkulu. 

● ‘Funani umbuso kaNkukulunkulu kuqala’ lokhu kutsho ukuthi senza konke ngendlela 

ethokozisa uNkulunkulu njalo eletha udumo kuye. – Ngendlela uJesu ayenza ngayo.  

 

Kumele senze okutshiwo liBhayibhili impilo yethu yonke.  

● IBhayibhili lisifundisa isiko lasembusweni, lokukhangelelweyo ukuze siphile impilo 

ethokozisa uNkulunkulu. 

● Kwezinye izikhathi okufundiswa liBhayibhili kuyabe kufana lokwenziwa kwamanye 

amasiko. Isibonelo, amasiko amanengi akholwa ukuthi abantwana abancane kumele 

bahloniphe abantu abadala. Yikho okutshiwo liBhayibhili lokhu. Kodwa kwezinye 

izikhathi amasiko ethu awahambelani lokutshiwo ebhayibhilini. Kumele sikhethe 

izindlela zikaNkulunkulu uma sizakwakha umbuso kaNkulunkulu lapha emhlabeni.  

 

(Bafundisi: Lakwenza lokhu lifundiswa. Khethani izibonelo ezimbalwa ezihambelana 

lamabandla enu kulezi ezibhaliweyo. Chasisani ukuthi esikweni lenu livame ukwenzani. 

(Isibonelo: ‘Bakhokheli tshelani abantu okokwenza ngakho abantu bayalandela benze lokho 

okutshiwo ngabakhokheli babo’) Ube usutshengisa okuvela emavesini ukuthi iBhayibhili lithi 

kumele senze njani embusweni kaNkulunkulu. Khetha   ezinye ezisesikweni lenu ezifana lalezi 

ezisebhayibhilini. Ube usukhetha ezinye lapho isiko lakho lisitsho okwehlukene lalokhu 

okusebhayibhilini. 

 

Nanku iBhayibhili elikutshoyo ngendawo zempilo ezehlukeneyo.  

● Abakhokheli kumele baziphathe njani - UMathewu 20:25-28  

Kodwa uJesu wababiza, wathi Liyazi ukuthi ababusi bezizwe bazibusa 

ngokulukhuni, lezikhulu zabo zisebenza ngamandla phezu kwazo. Kakunjalo 

phakathi kwenu, kodwa yilowo othanda ukuba ngomkhuku phakathi kwenu 

kabe ngumfokazi wenu. Lalowo othanda ukuba ngowokuqala phakathi kwenu 

kabe yinceku yenu, njengalokhu iNdondana yomuntu kayizanga ukukhonzwa, 

kodwa ukukhonza lokunika ukuphila kwayo, kube lihlawulo labanengi’. 

● Amadoda kumele enze njani - KwabaseKolose 3:19 

Madoda, thandani omkenu lingabi lolunya kibo  

● Abafazi kumele baziphathe njani - KwabaseEfesu 5:22,33  

Bafazi, zehliseleni ngaphansi kwamadoda enu njengokungathi kukuyo iNkosi. 

Lanike, ilowo lalowo kathande umkakhe njengokuba ezithanda yena, lomfazi 

kahloniphe indoda yakhe. 

● Indlela okumele siphathe ngayo abantwana – Kwabase-Efesu 6:4  

Lani bobaba, lingabathukuthelisi abantwana benu, kodwa libondle ngokulaya 

langokufundisa kweNkosi.  

● Abantu kumele sibaphathe njani - UMathewu 22:36-39 

‘Mfundisi nguphi umlayo omkhulu emilayweni na? UJesu wathi kuye: 

“Wothanda iNkosi, uNkulunkulu wakho wonke, langengqondo yakho yonke. 

Yiwo lowo umlayo omkhulu lowokuqala”. Owesibili ufana lawo uthi: 

“Wothanda umakhelwane wakho njengalokhu uzithanda wena.” 

● Izitha zethu kumele siziphathe njani - ULuka 6:27-28  

Kodwa ngithi kini elizwayo: Thandani izitha zenu, lenze okuhle 

kwabalizondayo, libusise abalithukayo, likhulekele bona abaliphatha kubi. 

● Indlela okumele sikhangele ngayo umsebenzi - Kwabase Efesu 6:7-8 

Sebenzani ngenhliziyo enhle, kungathi lisebenzela iNkosi kungesikho abantu, 

lazi ukuthi konke okuhle umuntu akwenzayo uzakwamukeliswa okunjalo 

yiNkosi, loba eyisisgqili loba engokhululekileyo. 

● Indlela okumele siphathe ngayo indawo esihlala kuyo - Amahubo 24:1  

Umhlaba ungoweNkosi kanye lakho konke okukuwo, ilizwe kanye labakhileyo 

kulo… 

● Indlela okumele sikhangele ngayo ukufa - UJohane 11:25-26 

UJesu wathi kuye: ‘Mina ngiyikuvuka lokuphila; okholwa kimi, loba esefile, 

uzakuphila. Lalowo ophilayo, ekholwa kimi, kasayikufa lanini. Uyakukholwa 

lokhu na?’ 

● Indlela okumele sikhangele ngayo ukuhlupheka - UJakobe 1:2-3 

Bazalwane bami, nxa lisehlelwa yizilingo ngezilingo, kalibokuthi 

kuyikuthokoza kodwa, ngoba liyazi ukuthi ukuhlolwa kokuhlolwa kwenu 

kuveza ukubekezela. 

 

Isiphetho lokwenza 

● Kulezinto ezinengi ezihle ngesiko lethu. 

● Isiko lethu lilezinye izinto ezingahambelani leBhayibhili. Uma sifuna ukulalela 

uNkulunkulu, kumele sidinge indawo lapho amasiko ethu angahambelani le 

Bhayibhili. Sibe sesikhetha ukulandela ibhayibhili kulokhu. 

● Zama ukucabanga indlela engenza izenzo zakho zihambelane lokutshiwo libhayibhili 

kulokulandela amasiko akho nje. Yiphi indawo eyodwa kumbe ezimbili ongazama 

ukuziguqula?  

Isifundo sesithathu ingxenye yakuqala: 
Ukuzwisisa umsebenzi ngendlela 

yeBhayibhili 
 

 

Umqondo Omqoka: Umsebenzi muhle, yonke imisebenzi iyenelisa ukuletha udumo 

kuNkulunkulu. 

 

Ukucubungula isifundo sakuqala lesesibili 

● Umbuso kaNkulunkulu kulapho uJesu ayinkonsi njalo lapho imithetho yakhe 

elandelwa khona. Umbuso uyakhula uma abantu abanengi besiza ukuzolalela 

uNkulunkulu njalo lathi uma simlalela kakhulu.  

● IBhayibhili liyasifundisa indlela okumele siphile ngayo njengabantu bombuso 

empilweni zethu zonke. 

Isingeniso 

Kwezinye izikhathi abantu bayafuqwa ukuthi bevuke baye emsebenzini. Bayabecanga ukuthi 

kungaba kuhle njani ukuthi belale ngendlela abafisa ngayo. Babona angathi kuyabe kukuhle 

ukuhlala endlini bezenzele abakufunayo.  

 

Kwezinye izikhathi sicabanga ukuthi ezweni elipheleleyo, siyabe singafanelanga sisebenze. 

Umsebenzi ungumvuzo wokuwa lesono? Asikeni sikhangele ukuthi iBhayibhili lithini 

ngomsebenzi.  

 

Imiqondo Emqoka 

Unkulunkulu wadala umsebenzi uyinto enhle 

UGenesise 2:2 

Ngosuku lwesikhombisa uNkulunkulu wawuqeda umsebenzi wakhe 

abewenza. Waphumula ngosuku lwesikhombisa emsebenzini wakhe wonke 

abewenza. 

● UNkulunkulu uyasebenza. Wayesebenza isono SINGAKANGENI emhlabeni. 

● Wadala umhlaba wonke.  

● Wahlanyela isivande. 

● Sadalwa esimeni sikaNkulunkulu. Sadalelwa ukuthi sisebenze njalo.  

UGenesise 2:15  

INkosi uNkulunkulu yasimthatha umuntu, yambeka ensimini yaseEdeni ukuba 

ayilime, ayilondoloze.  



9 

 

● U-Adamu wanikezwa umsebenzi wokugcina isivande isono SINGAKANGENI 

emhlabeni.   

● Emhlabeni opheleleyo, abantu bayebe besebenza. Umsebenzi yingxenye 

yendalo enhle ekaNkulunkulu.  

  

Umsebenzi ubisela isithunzi njalo usinika indlela yokwenza 

● Sithola isithunzi ekusebenzeni.  

○ URuthe loninazala babeswela kakhulu. URuthe wathola umsebenzi ensimini 

kaBowasi, owamthandayo waziswa ukuthi wayeyenzele uninazala umusa.   

URuthe 2:15-16 

Kwathi esesuka ukuyadobha, uBowasi walaya amadoda esithi: Myekeleni 

ukuba adobhe laphakathi kwezithungo, lingamkhuzi, limhwatshele ezinye 

ezinyandeni limtshiyele ukuba adobhe, lingamkhuzi.  

○ UBowasi kazange anikeze uRuthe amabele nje kodwa wakwenza kwabalula 

ukuthi asebenze athole ukudla kwakhe. Ngokwenza njalo uBowasi wanikeza 

uRuthe isithunzi.  

 

● Ukusebenza nzima kwenza abanye bekuhloniphe njalo kwenza uzimele 

1 KwabaseTesalonika 4:11-12 

Likhuthalele ukuhlala ngokuthula, ngokwenza okwenu, lisebenze ngezandla 

zenu, njengoba salilaya, ukuze lizuze ukuhlonitshwa ngabaphandle, 

lingasweli lutho. 

 

● Siyenelisa ukondla imuli zethu.  

1 UTimothi 5:8  

Uba umuntu engabondli abakibo, ikakhulu abendlu yakhe, ukulahlile 

ukukholwa, mubi kulongakholwayo.  

 

● Siyenelisa ukupha abaswelayo lebandla  

KwabaseEfesu 4:28 

Olisela kangabe eseba, kodwa kakhuthale asebenze kuhle ngezandla zakhe, 

ukuze abe lamandla okunika labo abaswelayo. 

 

Ukusebenza kusinika isithunzi. Njalo kuyassincedisa ukuthi sincedane sisebenzisa ulwazi 

lwethu. 

 

Indatshana eyisibonelo: Umlimi osebenza nzima njalo otshengisa uthando kwabanye 

Omunye owesifazana olensimu eTogo wathi, ‘Kudala, ngangicabanga ukuthi umsebenzi 

yikuthukwa. Kwezinye izikhathi ngangihlala ilanga lonke ngisemasimini ngingenzanga lutho. 

Kodwa kathesi sengizwisisa ukuthi uNkulunkulu ufuna sisebenze ukuze simnikeze udumo. 

Umsebenzi uyasinceda ukuda ukuthi sithande omakhelwane bethu. Kathesi uma ngisiya 

emasimini, ngisebenza nzima. Ngingakaphenduki, ngiyatheza inkuni. Ngibe sengithatha 

ezinye inkuni ngibusise abantu asebegugile’. Umfundisi walumfazi uyavuma ukuthi abantu 

ebandleni sebeguqule imicabango yabo mayilana ngomsebenzi. Ngenxa yalokhu, 

abasebandleni ababeswela ukudla sebelokudla okwanele umnyaka wonke. Okunye njalo, 

abantu besigabeni ababengathandi ukubuya esontweni sebethakazelela ukumenywa 

emidlalweni eyenziwa ebandleni. Lokhu kungenxa yothando abalutshengiswa ngaKristu.  

● Umama lowu usebenzisa umsebenzi wakhe wokuba ngumlimi ukuze alethe udumo 

kuNkulunkulu.  

● Kakhangeleli ukuncedwa ngabanye. Ulesithunzi ekondleni imuli yakhe. 

● Uyenelisa ukubusisa abanye. Uyancedisa ekukhuliseni umbuso kaNkulunkulu.  

 

Isiphetho lokwenza 

● Umsebenzi yinto enhle eyadalwa nguNkulunkulu. Umsebenzi uyasivumela ukuthi 

sibe lesithunzi lokuthi sinike abanye. 

● Bonga uNkulunkulu ngokukunika umsebenzi omuhle owokwenza. Umcele ukuthi 

akuncede ukuthi usebenze nzima ukuze wenelise ukondla imuli yakho njalo ubusise 

abanye. 

Isifundo sesithathu ingxenye yesibili: 
UNkulunkulu ulendaba ngendlela esenza 

ngayo umsebenzi wethu 
 

Umqondo Omqoka: Yonke imihlobo yemisebenzi iyenelisa ukuletha udumo kuNkulunkulu. 

Kumele senze umsebenzi wethu ngendlela ehlonipha uNkulunkulu.  

 

Ukucubungula isifundo sesithathu ingxenye yakuqala 
● Umsebenzi yinto enhle eyadalwa nguNkulunkulu. Umsebenzi uyasivumela ukuthi 

sibe lesithunzi lokuthi sinike abanye. 

Isingeniso 

Cabanga ucele umntwana ukuthi akwenzele ulutho oluthile. Umntwana lo abe esekhonona 

ayenze okuncane kwalokho othe akwenze. Kathesi cabanga umntwana osukumela phezulu 

ngentokozo aqale ukusebenza nzima esenza lowo msebenzi aze awuqede. Eqinisweni 

nguphi umntwana olalelayo? 

 

Kwezinye izikhathi sicabanga ukuthi indlela esenza ngayo umsebenzi wethu ayilandaba 

kuNkulunkulu. Kungani uNkulunkulu elendaba ngendlela esenza ngayo umsebenzi wethu, 

uma sivele sizawenza? IBhayibhili lilokunengi elikutshoyo ngendlela okumele senze ngayo 

imisebenzi yethu. 

 

Imiqondo Emiqoka 

Yonke imihlobo yemisebenzi iyamhlonipha uNkulunkulu 

● Kwesinye isikathi sibona angathi eminye imisebenzi iqakatheke ukwedlula eminye. 

Akusiyo indatshana eseBhayibhilini leyi. 

o UNkulunkulu wahlanyela isivande. (UGenesise 2:8) 

o UNkulunkulu wanika u-Adamu umsebenzi wokugcina isivande lokwetha 

amabizo ezinyamazana. (UGenesise 2:15-20)  

o UNkulunkulu wanika uNowa umsebenzi wokwakha umkhumbi. (UGenesise 

6:13-14) 

o UNkulunkulu wanika uGidiyoni umsebenzi wokukhokhela impi eyayilwisa 

isitha sika-Israyeli. (Abahluleli6:14) 

o UNkulunkulu wanika uMose umsebenzi wokuqonda uFaro (inkosi 

yaseGibithe) lokukhokhela abantu bakaNkulunkulu bephuma eGibithe. 

(Eksodusi 3:10) 

● UNkulunkulu wabona imsebenzi leyi iqakatheke njengokukhokhela ibandla kumbe 

ukutshumayela intshumayelo.  

● Uma lokhu esikwenzayo kungaso sono, umsebenzi loba ungaba wuphi 

ungasetshenziswa ukuletha udumo kuNkulunkulu.  

 

Wonke umsebenzi uNkulunkulu awuphayo uqakathekile. Ukuba ngumtshumayeli kumbe 

umvangeli ngumsebenzi ohloniphekayo. Kunjalo lakho ukulima, ukubaza, kumbe ukuba 

ngumbalisi. Sidinga abantu ukuthi basifundise emoyeni. Siyabadinga njalo abantu abazalima 

ukudla esizakudla, abazasakhela izindlu zokuhlala lokufundisa abantwana bethu. 
 

UNkulunkulu ulendaba ngendlela esenza ngayo umsebenzi.  

2 KwabaseTesalonika 3:10-12 

Ngoba lalapho sisekhona kini, salilaya ukuthi: Uba umuntu engathandi 

ukusebenza kangadli. Sizwa kuthiwa phakathi kwenu bayavilapha, 

kabasebenzi lutho, kodwa benza okungafanelanga; abanjaloke siyabalaya 

sibeluleka eNkosini uJesu Kristu ukuba basebenze ngokuthula, badle okwabo 

ukudla.  

● UNkulunkulu ufuna sikhangele umsebenzi ngendlela enhle njalo sisebenze 

nzima. 

 

KwabaseKolose 3:23  

Konke elikwenzayo kwenzeni ngenhliziyo kungathi likwenzela iNkosi hatshi 

abantu. 

● Kumele sisebenze angathi uNkulunkulu nguye inkosi yethu. 

 

Ingxenye enkulu yempilo kaJesu, wayengumbazi. Cabanga umbona elapho ayesebenzela 

khona.    

● Ngabe wayesebenza nzima ukuthi abaze impahla ezezinga eliphezulu.  

● Ngabe wayengakhononi kodwa esenza umsebenzi wakhe ngentokozo. 

● Ngabe wayesebenza nzima loba eyedwa ngendlela akade engasebenza ngayo 

uma elomunye omncedisayo.  

 

Indatshana eyisibonelo: Umfazi owayele bhizimusi lokuthunga 

Ngomnyaka ophelileyo, ngangingelandaba ngokusebenza. Ngilebhizimusi lokuthunga. 

Kwezinye izikhathi abantu babefakisa izinto ezifuna ukuthungwa, mina ngangingahloniphi 

isikhathi esiyabe sisivumelene. Babesithi uma bebuya ukuzothatha izinto ababezifakisile 

mina ngithi, ‘Angikaqedi. Ubuye kusasa mhlawumbe kuyabe sokuphelile’. Ngangingasebenzi 

nzima. Sazofunda ukuthi kumele sidumise uNkulunkulu kukho konke esikwenzayo. 

Lasemisebenzini yethu kumele sidumise uNkulunkulu. Ngakho ngaguqula indlela 

engangiphatha ngayo labo ababethenga kimi. Ngaqala ukuhlonipha lokugcina amalanga 

esasiwavumelana. Ngaqala ukusebenza nzima ngamandla wonke. Ngidumisa uNkulunkulu 

ngoba sengiguqule indlela engangikhangela ngayo umsebenzi, ungibusisile. Abantwana bami 

babehlala begula. Kathesi uNkulunkulu sebabusise ngempilakahle. Abathungisa kimi 

sebelethemba lokuthi ngenza umsebenzi omuhle. Sebephenduka bezothungisa okunye 

okunengi. Ibhizimusi lami selihamba kuhle.   

● Umama lo wasebenzisa ukuthunga kwakhe ekudumiseni uNkulunkulu. 

● Wazwisia ukuthi uNkulunkulu wayengela ndaba lokuthi wenzani kodwa wayelendaba 

lokuthi ukwenza njani. 

Isiphetho lokwenza  

● Imhlobo yonke yemisebenzi ingaletha udumo kuNkulunkulu.  

● UNkulunkulu ulendaba ngendlela esenza ngayo imisebenzi.  

● Ufuna sisebenze nzima silenjongo enhle, simlethela udumo. 

● Cabanga ngomsebenzi wakho. Zikhona na indlela oyenza ngazo ezingadumisi 

uNkulunkulu? 

● Cela uNkulunkulu ukuthi akutshengise ezinye izinto ongazenza ngcono ukuthi 

umdumise emsebenzini wakho. 

Isifundo sesine: Izigaba zombuso 
 

Umqondo Omqoka: Umbuso kaNkulunkulu kumele ube lokokwenza ngempilo zethu 

lezigaba zethu njalo.  

Ukucubungula isifundo sakuqala, esesibili lesesithathu 

● Umbuso kaNkulunkulu kulapho uJesu ayiNkosi khona njalo lapho imilayo yakhe 

elandelwa khona. 

● IBhayibhili lisifundisa indlela okumele siphile ngayo njengabantu boMbuso. 

● Imihlobo yonke eyemisebenzi ingaletha udumo kuNkulunkulu. Kumele senze 

umsebenzi wethu ngendlela edumisa uNkulunkulu.  

Isingeniso 

Ubona angathi uJesu ebezakwenzani ngabe ngumkhokheli esigabeni sethu? 

● Kuyini akade ezathokoza ngakho?   

● Yiziphi inguquko uJesu angafisa ukuziletha ukuze isigaba sethu sibe angathi lizulu?  

 

(Mfundisi: Khetha okunye kulokhu okubhaliweyo okufeza indlela uNkulunkulu afisa isigaba 

ophila kuso sikwenze, isigaba sakho esikwenzayo. Khetha okunye obona angathi uJesu 

angafuna ukukuguqula.) 

● Ukondla abafelokazi lezintandane 

● Ukuqinisa izimuli 

● Ukuba lamanzi okunatha ahlanzekileyo, izindlu zokuhlala ezaneleyo lokudla  

● Ukuba lendawo zokwelatshwa, indawo eziqondileyo zokulahlela izibi, lemigwaqo 

emihle 

● Imfundo yabadala leyabantwana 

● Ukulungisisa indaba yokudakwa, yokungasebenzisi kuhle izidakamizwa, yokutshova 

amakhasi lokunye okubi esehluleka ukutshiyana lokho 

● Ukuhlukunyezwa kwabantwana labantu abathetheneyo 

● Ubudlelwano phakathi kwabantu  

 

UNkulunkulu ufuna sakhe isigaba esitshengisa umbuso kaNkulunkulu. 

● UJesu wasikhuthaza ukuthi sikhuleke sisithi ‘UMbuso wakhe uze emhlabeni 

njengasezulwini’ (UMathewu 6:10) wasitshela njalo ukuthi ‘Sifune umbuso wakhe 

kuqala’ (UMathewu 6:33). 

 

Imiqondo Emqoka 

AmaKristu awebandla lakuqala babelalela uJesu bakha isigaba soMbuso 

Ibhuku leMisebenzi liyatshengisa ukuthi amakristu akuqala asebenza njani ukuthi akhe 

umbuso kaNkulunkulu emhlabeni. 

Imisebenzi 2:42-47  

Bakhuthalela ukufundisa kwabaphostoli, lokuhlangana lokuhlephula isinkwa, 

lokukhuleka. Wonke umuntu wehlelwa yikwesaba; kwenziwa ngabaphostoli 

izimangaliso lezibonakaliso ezinengi. Bonke abakholwayo babendawonye, 

behlanganyela izinto zonke; bathengisa izinto zabo lempahla zabo, babelana bonke 

njengokuswela kwabo. Insuku ngensuku bakhuthalela nganhliziyonye ukuhlangana 

ethempelini, behlephula isinkwa emakhaya abo, badla ukudla kwabo ngentokozo 

langenhliziyo emhlophe, bedumisa uNkulunkulu, bethandeka ebantwini bonke. INkosi 

yengezelela kubo insuku ngensuku labo abasiliswayo. 

Acts 4:32-34a 

Ixuku labakholwayo lalinhliziyonye lomoya munye; kungekho loyedwa owathi 

impahla zakhe zingezakhe, kodwa bahlanganyela izinto zonke. Abaphostoli baveza 

ngamandla amakhulu ubufakazi babo ngokuvuka kweNkosi uJesu; lomusa omkhulu 

waba phezu kwabo bonke. Kwakungekho oswelayo phakathi kwabo. 

 

● Izinto ezenziwa ngamaKristu akuqala zazingezikamoya lezibambekayo. Bagxila 

emfundisweni yabaphostoli. Basebenzela isigaba sabo ngokuzinikela. 

● Impumela yalokhu yaba yikuthi umuntu wonke wathola akudingayo, abanye abantu 

bakhangela amaKristu ngelihlo elihle, abantu abanengi baba ngamakholwa. Ibizo 

likaNkulunkulu ladunyiswa.  

 

UNkulunkulu ufuna sakhe isigaba sethu sitshengise umbuso wakhe 

Uma singalalela uNkulunkulu ezintweni zonke ngendlela amakholwa akuqala ayesenza 

ngayo, sizabona impumela efanayo. 
 

Indatshana Eyisibonelo 1 

USara, owesifazana waseIndiya, waqala ukucabanga ukuthi isigaba sakhe sasingaba njani 

uma uJesu engaba ngumkhokheli waso. Wayekwazi ukuthi uJesu wayengadunyiswa 

ngendlela isigaba sakhe esasingabambananga ngayo. Imuli lemuli yayizondla. USara 

wayekwazi ukuthi uJesu ufuna isigaba sakhe sibambane. Ngenxa kaSara iqembu labo mama 

bakulesi sigaba badala iqembu lokuzinceda. Omama abalitshumi lane baqala ukuhlanga 

bekhangelele okukhulu. Ababekuleli qembu babethatha okuzimadlana komunye lomunye 

begcina emalini yeqembu. Baqala ukulungisa inhlupho zesigabeni ndawonye. USara 

wabangumongameli wekhomithi leyi. Wasebenzisa isipho sakhe sokukhokhela ekuhleleni. 

Wenza isigaba sakhe senza izinto uJesu ayengazenza uma wayengaba ngumkhokheli.  

 

Indatshana Eyisibonelo 2 

Abesifazana ababefunda iBhayibhili eUganda bakhetha ukusebenzela isigaba sabo ngendlela 

uJesu ayengasisebenzela ngaso. Bahlela umsebenzi wabo wakuqala ngonanzelelo. Babefuna 

ukukhipha ingcekeza eyayigombolozele ibhawa lakuleyo ndawo. Ababili kulaba omama 

bangena ebhawa. Bacela imvumo yokukhipha leyo ngcekeza. Abanikazi bahleka kodwa 

bavuma. Omama bamema abantu besigabeni. Kwagejwa amagodi amabili: elinye laba 

lengelezibi ezibolayo elinye laba ngelezibi ezingaboliyo. Abaphathi bamabhawa bathi 

bebona abanye behlanza lindawo, labo bancedisa. Abanikazi bamabhawa baqhubeka 

bephatha indawo le ihlanzekile. Lokhu kwajabulisa umphakathi. Okwalandelayo, iqembu 

lahlela ukwenza umsebenzi omkhulu. Bananzelela ukuthi omama bakulesi sigaba 

babehamba umango omude besiyathwala imibhida lempahla zabo bezisa emkambo 

okhatshana. Omama abafunda ibhayibhili bakhululeka. Ababelungisa umgwaqo omkhulu 

badlula belebhuludoza. Balungisa indawo lapho ababefuna ukwakha khona 

bengahlawulwanga. Ngokusizwa nguNkulunkulu iqenjana labomama abangamaKristu lakha 

umkambo wesigaba. Impilo yabo kamoya yakhulu lapho besinikela ekusebenzeleni abanye 

bemele uJesu. 

 

● Abantu abakulezi ndatshana benza abakwenelisayo ukuze basize izigaba zabo. 

Izigaba zabo zasondela ekuphileni ngendlela uNkulunkulu afisa ukuthi baphile ngayo.  

● Singakha isigaba sethu sibe yisigaba sombuso laso. Nsuku zonke kumele sivuke 

sizibuza ukuthi:  

1. Ngingawakha njani umbuso kaNkulunkulu namhla?  

2. Ngingaphila njani ngilandela imithetho kaNkulunkulu empilweni yami yonke?  

3. Nginganceda njani imuli yami kumbe isigaba sami ukuthi senze okufanayo? 

● Sisacabanga ngokwakha umbuso kaNkulunkulu, singacabanga ngendawo ezine uJesu 

akhula kuzo kuLuka 2:52 - Emoyeni, Ekuthandweni ngabantu, Ekuhlakanipheni, 

laseMzimbeni. Yiziphi ezinye izidingo esingazithola kulezi ndawo? Singenza njani 

ukuthi isigaba sethu sikhule endaweni zonke zozine?  

 

Isiphetho lokwenza 

● Njengabalandeli bakaJesu, kumele sizame ukuba yisibonelo esihle esigabeni sethu, 

hatshi emoyeni kuphela kodwa empilweni yethu yonke.  

● Emaqenjini, cabangani izinto ezimbili elizazenza kuliviki ukuze lincedise ekubiseni 

umbuso kaNkulunkulu esigabeni sethu. Yenzani icebo liqale ukukhulekelana. 

Isifundo sesihlanu: Ukusebenzela abantu 
singabadaleli ubuvila 

 

Umqondo Omqoka: Kumele sisebenzele abantu ngendlela engabadaleli ubuvila. 

 

Ukucubungula isifundo sesithathu lesesine 

● Imihlobo yonke eyemisebenzi ingaletha udumo kuNkulunkulu. Kumele senze 

umsebenzi wethu ngendlela edumisa uNkulunkulu.  

● Sisalalela uNkulunkulu empilweni yethu yonke, singakha umbuso kaNkulunkulu 

esigabeni sethu. 

 

Isingeniso 

Cabanga, enye indoda yabanjwa unyawo ngamadwala amabili. Yaqala ukulamba, lokoma 

lokugodola. Omunye wathi eyibona, wayizwela wayilethela ukudla. Omunye umuntu 

wayikhangela wasezibuza, ‘Kungani ubaba lowu engadingi indlela yokuzidingela 

ukudla?’Omunye wayibona lindoda wayikhulekela, kodwa wangayincedisi ukuthi ikhiphe 

unyawo lapho olubanjwe khona. Omunye njalo umuntu wayilethela imali. 

● Ngilethemba lokuthi lokhu kungenzakali. Sifisa ukuthi abantu babone inkinga uqhobo 

lwayo bamsize ephume emadwalweni! 

● Ngakho uzenelisa ukusebenza azigcine.  

○ Uyabe engasakhangeleli kwabanye. 

○ Uyabe eselethemba lenguquko engapheliyo engasayali ebuyela enkingeni 

eyodwa. 

 

Singakha umbuso kaNkulunkulu ngokusebenzela abantu ngendlela ezingadali ubuvila. 

Singabanikeza amacebo okusebenza lethemba lokuthola inguquko engapheliyo. 

 

Imqondo Emqoka 

Singanceda abantu ngokubadalela ithuba lokuthi basebenze 

Kumbula indaba kaRuthe lo Bowasi.  

Ruthe 2:8-9 

UBowasi wasesithi kuRuthe: “Lalela, mntanami, ungayidbha kwenye insimu 

loba usuke lapha, kodwa usondele duze lamantombazana ami.  Ukhangele 

lapho amadoda avuna khona, uwalandele. Ngiwalayile ukuba 

angakakuhluphi. Nxa usuwomile uye embizeni, unathe lokho amadoda 

akukhileyo.” 

Ruth 2:15-16 

Kwathi esesuka ukuyadobha, UBowasi walaya amadoda esithi: ‘Myekeleni 

ukuba adobhe laphakathi kwezithungo, lingamhkuzi, limhwatshele ezinye 

ezinyandeni, limtshiyele ukuba adobhe, lingamkhuzi’. 

● Ubowasi akazange anikeze uRuthe ukudla; kodwa, wamnikeza ithuba lokuthi 

asebenze.  

● Uma abantu besenelisa ukusebenza, kumele silandele isibonelo sikaBowasi 

sibancede besebenze kulokuthi sibe sibanika izinto ezizabenza babe ngamavila.   

● Ngokusebenza, uRuthe ulesithunzi kulokuthi ngabe wanikezwa kuphela 

engasebenzanga.  

 

Singafunda ukusebenzela abanye ngendlela epheleleyo elempumela 
● Eningizimu-mpumalanga yaseAsia, kulowesifazane, uNkosikazi Lee, osencedise 

abantu abanengi esigabeni sakhe. Uyisibonelo esihle sokusebenzela abantu 

ngendlela engalethi ubuvila. 

 

● UNkosikazi Lee wayelangazelela ukuncedisa imuli eziswelayo esigabeni sakhe. 

Waqala ukuvakatshela ezinye zalezi imuli nyanga inye ngayinye. Waqala njalo 

lokudinga indlela ayangezinceda ngayo ukuze zenelise ukuziphilisa. Nanzi indatshana 

ezintathu eziliqiniso ezendlela ayenelise ngayo ukunceda izimuli. 

 

Indatshana yokuqala – uNkosikazi Lee lesivande samaluba 

Endaweni lapho ayehlala khona kwakulemuli eswelayo elabantwana ababili. Unkosikazi Lee 

wananzelela ukuthi kwakulendawo elenhlabathi phambi kwalapho ababehlala khona. 

‘Kungani lingahlanyeli amaluba?’Wabuza. ‘Lizakwenza umzi wenu ubukeke njalo lizathengisa 

amanye emkambo oseduze.’ Umama walimuli wahle wakwenza lokho. Waqala ukuhambisa 

amaluba ayewalimile emkambo lapho ayewathengisela khona. Abathengayo baqala 

ukubuza eminye imihlobo yamaluba, kodwa yena wayelendawo encane yokulima. Umama 

lo, waqala ukuthenga amaluba kwabanye ababelima amaluba. Wawathengisa lawa maluba 

ehlanganisa lawakhe ayewalima. Wacabanga yedwa, ‘Sengingathengisa ezinye izinto 

phela!’Kathesi sevuka ekuseni nsukuzonke esiyathenga amakhokhonathi lamabanana 

okokuthengisa lapho athengisela khona amaluba emkambo. 

 

Indatshana yesibili – uNkosikazi Lee lembambayila 

Enye imuli eswelayo yayisebenza njengezigqili, kodwa basebetshona bengaqatshwa. 

Unkosikazi Lee wabona ukuthi imuli le yayikhuthele kodwa ingela okuthiwa nanku 

ekukwanisayo. Wahamba wayovakatshela enye imuli eyayilima imbambayila akhonza layo. 

Wachasisela imuli leyi ukuthi uNkulunkulu wasibizela ukuthanda omakhelwane bethu 

lokunakekela abaswelayo. Wabuza ukuthi yayizimisile na ukufundisa imuli le eswelayo 

ukulima imbambayila. Yavuma limuli, uNkosikazi Lee wazihlanganisa lezi muli. Imuli 

eswelayo yathokoza kakhulu. Masinyane baqala ukuhlawulela indawo yokulima, inhlanyelo 

lezikhali zokusebenzisa. Ekupheleni komnyaka bazuza okwaneleyo, baba lesivuno esihle. 

Benelisa ukuhlawulela konke ababemele bekuhlawulele basala belenzuzo enhle eyaneleyo. 

 

 



19 

 

Indatshana yesithathu – uNkosikazi Lee lokubuyisana kwemuli 

Imuli yesithathu uNkosikazi Lee ayefuna ukuyincedisa yayehlukaniswe labazali bayo. Abazali 

babekholwa ukuthi indodana yabo lemuli yayo babengancedi ngalutho njalo bengasibantu 

balutho. UNkosikazi Lee wahlangana lemuli wazama ukubuyisa amacele omabili. UNkosikazi 

Lee wathembisa ukuba ehlanga lemuli yendodana eyisize ukuthi ikhuphule izinga lempilo 

yayo. Wacela abazali ukuthi bemamukele njalo bemsize kancane. Abazali bakhetha 

ukukweledisa indodana yabo imali ethile ukuze enelise ukuqala ibhizimusi lokubuthanisa 

insimbi ezilahliweyo. Kathesi usethenga izinto zakudala ezenzwe ngesimbi abesezithengisela 

esinye isitolo esisebenzisa lezi nsimbi ukwenza ezinye ezinto. Usesenelisa ukunakekela imuli 

yakhe njalo selesithunzi. 

 
 

● UNkosikazi Lee wathatha isikhathi sakhe ukuba azi abantu njalo azwisise izimo zabo. 

Wazama ukudinga okuyikho okwakubangela ukuthi abantu babelenhlupho (ezifana 

lemuli ezingabambananga kumbe ukuswela ulwazi).  

● Wayexwayisa njalo ekhuthaza. Wayenika abantu indlela ebambekayo eyokuthi 

bazincedise.  

● Ngenxa yalokhu, abantu bathola umsebenzi. Benelisa ukwenza okunye ukuthi 

bezincede njalo abazange bakhangelele ukuncediswa ngomunye umuntu. 

● Ngabe uNkosikazi Lee wayenikeze imali kumbe ukudla ebantwini laba, ngabe 

kabaguqukanga. Ngabe bajwayela ukuthi uNkosikazi uyabanikeza imali 

babezathemba khonokho kulokuthi basebenze. 

● Ukuze uncedise abantu, kuhle ukuthi ubavakatshele, ulalele, uzame ukuzwisisa 

inhlupho, ube usubancedisa ukudinga okungabaphathisa. Lokhu kuyanika ithemba 

lokuthola inguquko engapheliyo. 

 

Isiphetho lokwenza 

Sisakhangela indlela uNkosikazi Lee anakekela ngayo abantu abaswelayo, sibona ukuthi: 

● Kazange wancedisa abantu ngokubanika izinto nje.  

● Wazwisisa uhlupho uqobo lwalo, hatshi impumela yezinhlupho. 

● Wayenza izinto ezanikeza abantu indlela yokuzinceda. 

● Wancedisa abantu ukuthi babelethemba lenguquko engapheliyo. 

 

Khuleka ucele uNkulunkulu ukuthi akutshengise ukuthi kungaba lomuntu ongamsebenzela 

ngale indlela. Cela ukuhlakanipha kuNkulunkulu ukuze wazi indlela yokusebenzela abanye 

ngendlela engadali ubuvila, kodwa enikeza ithemba lenguquko engapheliyo.  

● Cabanga ngesigaba sakho. Ikhona na imuli ongayisebenzela? Yiziphi ezinye indlela 

ongayisebenzela ngayo?   

Isifundo sesithupha ingxenye yakuqala: 
Inhlakanipho kaNkulunkulu 

Umqondo Omqoka: Uma sifuna ukubona izigaba zethu ziguquka, siding inhlakanipho 

kaNkulunkulu. Kumele sibuze kuNkulunkulu ukuthi senzeni sibe sesimlalela.  

Ukucubungula isifundo sakuqala kusiya fika kwesesihlanu  

● Umbuso kaNkulunkulu kulapho uJesu ayiNkosi khona njalo lapho imilayo yakhe 

elandelwa khona. 

● IBhayibhili lisifundisa indlela okumele siphile ngayo njengabantu boMbuso. 

● Imihlobo yonke eyemisebenzi ingaletha udumo kuNkulunkulu. Kumele senze 

umsebenzi wethu ngendlela edumisa uNkulunkulu. 

● Sisalalela uNkulunkulu impilo yethu yonke, singakha umbuso kaNkulunkulu ezigabeni 

zethu. 

● Singakha umbuso kaNkulunkulu ngokusebenzela abanye ngendlela ebuyisela 

isithunzi sabo njalo ibanikeza ithemba lenguquko engapheliyo. 

 

Isingeniso  

●  Cabanga, omunye wabantu bakaHulumende abuye kithi. Abe sesithi, ‘Sesizamile 

ukuthi siguqule isigaba sakho, kodwa lokhe sifana. Sifuna ukukunika impahla 

zokusebenzisa ekuguquleni isigaba sakho. Yikuyini elikudingayo?’  

● Singacela okokusebenzisa okunjengabantu abalolwazi endaweni ezithile, imali, 

impahla yokulungisisa imigwaqo, kumbe imtshina yokugebha. Impahla 

zokusebenzisa zihle, kodwa esikudingayo kwedlula impahla ezibambekayo. 

 

2 Imilando 7:14 

Uma abantu bami ababizwa ngebizo lami bezithoba, bekhueleke bengidinga, 

betshiya indlela zabo ezimbi, mina ngizakuzwa ngisezulwini, ngithethelele 

izno zabo, ngikhulule ilizwe labo. 

● Ukuze sibone ilizwe lethu likhululiwe kumele siding uNkulunkulu. Lokhu kuqakatheke 

ukwedlula impahla ezibambekayo.  

● Sisakhuleka, siding ubuso bakhe, silalela indlela zakhe, uNkulunkulu uzakuzwa, 

asixolele njalo akhulule ilizwe lethu!  

 

Asingeke siguqule isigaba sethu kumbe sakhe umbuso kaNkulunkulu sisodwa sisebenzisa 

impahla ebambekayo kuohela. Sidinga inhlakanipho kaNkulunkulu lamandla kaNkulunkulu 

ukuze sinqobe ezinye impazamiso esizibonayo. Namuhla, asikhulumeni ngokucela 

inhlakanipho kaNkulunkulu. 

Imqondo Emqoka 

Kumele siqale ngokucela inhlakanipho 

Ngabe inhlakanipho yabantu lempahla zokusebenzisa ezibambekayo bekwanele, ngabe 

umhlaba wonke sowaguqulwa! Asikuboni lokhu. Sidinga inhlakanipho kaNkulunkulu. 

Isaiah 55:8-9 

‘Ngoba imicabango yami kayifani leyenu, lezindlela zami kazifani lezenu, 

kutsho iNkosi. Ngoba njengephezulu liphakeme kulomhlaba, ngokunjalo 

indlela zami ziphakeme kulezenu, lemicabango yami kulemicabango yenu’. 

● UNkulunkulu uhlakaniphile ukwedlula abantu bonke. Imicabango yakhe 

lendlela zakhe ziphezulu ukwedlula ezethu. Inhlakanipho yakhe sifanele 

ukuba layo! 

● Ngaze angasitshela izinto ezingazwisisekiyo, singamthemba. 

Uma sifuna ukubona uNkulunkulu esebenza, kulokukhulekela izimanga kuphela kumele 

sikhulekele inhlakanipho kaNkulunkulu. Kumele siqale ngokucela inhlakanipho.  

 

UNkulunkulu unikeza inhlakanipho kulabo abayicelayo 

UJakobe 1:5 

Uba ekhona kini oswele ukuhlakanipha, kacele kuNkulunkulu ophanayo kibo 

bonke abantu angabasoli, uzakunikwa. 

● UJakobe usitshela ukuthi sicele inhlakanipho kuNkulunkulu. 

● UNkulunkulu unikeza inhlakanipho engakhangeli amaphutha ethu. 

 

Isisusa sendaba: USolomoni (indodana yeNkosi uDavida) wathi esiba yinkosi yeIsrayeli, 

uNkulunkulu wambuza ephutsheni ukuba yikuyini ayekufuna ukwedlula konke. Nansi 

impendulo kaSolomoni.  

1 Amakhosi 3:9  

Akunike inceku yakho ingqondo yokuqedisisa ukubusa abantu bakho, ukuze 

ngazi umahluko phakathi kokuhle lokubi; ngoba ngubani olamandla okubusa 

lababantu bakho abakhulu kangaka na?  

● USolomoni wananzelela ukuthi wayedinga inhlakanipho kaNkulunkulu ukuthi 

akhokhele i-Israyeli kuhle. 

● Ngokuzehlisa wacela inhlakanipho yokubusa. 

● UNkulunkulu kwamthokozisa lokhu. Wathembisa ukunikeza uSolomoni 

inhlakanipho edlula eyabantu bonke. Wethembisa njalo ukumnikeza inotho, 

lokuhlonitshwa lempilo ende. 

● I-Israyeli yahlala ilokuthula njalo yaphumelela ngesikhathi kubusa uSolomoni. 

 

Amahubo 81:13-16 

‘Kungathi abantu bami bengangilalela, loIsrayeli ahambe endleleni zami! 

Bengingazinqoba masinyane izitha zabo, ngiselule isandla sami ngakulabo 

abamelana labo. Labo abayizondayo iNkosi bangatshotshobala phambi 

kwayo, ukuba ukutshaywa kwabo kume kuze kube nininini. Bengingalipha 

amabele amahle, ngilisuthise ngenyosi ezivela edwaleni. 

● Abantu baka-Israyeli abazange bamlalele uNkulunkulu, loba uNkulunkulu 

wayebanika izeluleko ezilenhlakanipho. 

● Ngabe balalela, uNkulunkulu wayezabangqobela izitha zabo ebafunze 

ngokudla okuhle kakhulu. 

 

UNkulunkulu unikeza inhlakanipho esigabeni esiswelayo  

Kwelinye ibandla, iphupho labo kwakuyikuba lethirakita, kodwa kwakukhangeleka kuyinto 

engenzakaliyo ngoba bengeke bakwanisa ukubuthanisa imali yokuyithenga. Nyanga 

ngenyanga babesithi behlangana, babesithi bengahlangana bakhuleke babuze kuNkulunkulu 

ukuthi benzeni ukuze babone isigaba sabo sisondela esimeni uNkulunkulu afuna sibe kuso. 

Kwesinye isikhathi behlangene, bezwa angathi uNkulunkulu wakhuluma labo esithi 

lingaqhelisa indlela iyofika lapho okulezilimo khona, ngizalinikeza ithirakitha’. Ibandla 

khonapho khonapho lahle lenza, laqelisa umgwaqo ongamakhilomitha amathathu waba 

ngumgwaqo okwana inqola. Ngalowo mnyaka bonke abalimi bahlanyela izilimo ezinengi, 

ngoba besazi ukuthi babengasoze bethwale izivuno zabo ngamakhanda kodwa bezasebenzisa 

inqola. Njalo bananzelela ukuthi ngokuthwala izilimo ngenqola, babephangisa ukuthutha 

izilimo. Bahambisa esinye isivuno emkambo ukuyothengisa, izilimo zazifika zingaka swabi 

ngakho zazithengwa ngentengo engcono. Izakhamizi zalibonga kakhulu ibandla laletha enye 

yenzuzo zayo ebandleni. Kwakuyimali enengi kakhulu! Ibandla lathi likhuleka libuza 

kuNkulunkulu ukuthi liyisebenzise njani imali le, Wabakhumbuza ukuthi wayebathembise 

ithirakitha. Imali le yayingeyokuthenga ithirakitha lelo! 

● Ibandla lalihlangana nyanga ngenyanga lizothandaza libuza uNkulunkulu ukuthi 

lenzeni. Lathatha isikhathi salo lilalela yena. 

● Ngesikhathi lisizwa angathi uNkulunkulu uyakhuluma kilo, ibandla lalilalela 

uNkulunkulu masinyane. 

● UNkulunkulu wabanikeza inhlakanipho wabisiza ukuthi bathole ithirakitha! 

 

Isiphetho lokwenza 

● Inhlakanipho kaNkulunkulu ayifani leyethu. Indlela zakhe lemicabango yakhe 

kungaphezulu njalo kungcono kulokwethu. Uma sifuna ukubona isigaba sethu 

siguquka, sidinga inhlakanipho kaNkulunkulu. 

● UNkulunkulu ufuna sicele inhlakanipho. Uyajabula uma sikwenza lokho njalo 

uyasinikeza echelesile.  

● Kumele sibone ukuthi siyahlangana mihla ngemihla sibuza uNkulunkulu ukuthi 

senzeni. Sisuka khonapho kumele sithathe isikhathi silalele kuye.  

○ Kwesinye isikhathi uNkulunkulu uyasinika okokwenza okusegcekeni.  

○ Kwesinye isikhathi kumele senze lokho esikubona kulicebo elihle. 

UNkulunkulu uzasitshengisa uma singakhetha okungayisikho. 

● Inhlakanipho kaNkulunkulu akusiyo yebandla kumbe imisebenzi yokwenza 

yasesigabeni. Ngeyakho njalo lezimo ongazithola empilweni yakho. Thatha umzuzu 

ucabanga lapho odinga inhlakanipho kaNkulunkulu empilweni yakho. Ube usucela 

uNkulunkulu ukuthi akunike inhlakanipho yakhe kusimo sinye ngasinye. Ubone 

ukuthi uyazinika isikhathi sokulalela. 

Isifundo sesithupha ingxenye yesibili: 

Amandla kaNkulunkulu 

Umqondo Omqoka: Uma sifuna ukubona isigaba sethu siguquka, siding inhlakanipho 

lamandla kaNkulunkulu. Kumele sikhulekele ukuncediswa nguNkulunkulu lenhlakanipho 

kaNkulunkulu. Kumele silalele lokho uNkulunkulu asitshengisa ukuthi sikwenze, sisethemba 

ukuthi uNkulunkulu ayenze ingxenye yakhe enhlelweni zakhe. 

Ukucubungula isifundo sesithupha ingxenye yakuqala  

● Ukuze siguqule isigaba sethu, kumele sicele inhlakanipho kuNkulunkulu sibe 

sesilalela lokho asitshela khona. 

 

Isingeniso  

Ngeviki edluleyo ngalixoxela indatshana kaNkulunkulu enikeza ibandla inhlakanipho yokuthi 

lithenge ithirakitha. Asikhangeleni njalo ukuthi abantu benzani lokuthi uNkulunkulu 

wenzani. 

● Abantu endatshaneni bacela inhlakanipho kuNkulunkulu balalela.  

● UNkulunkulu wabanikeza icebo lokuqelisa umgwaqo. 

● Abantu balalela uNkulunkulu bawuqelisa umgwaqo. 

● UNkulunkulu wenza abantu banikela bechelesile ebandleni, ngakho benelisa 

ukuthenga ithirakitha. 

 

UNkulunkulu ulakho afunasikwenze ekwakheni umbuso wakhe. Kumele siqale ngokucela 

inhlakanipho. Sibe sesilandela sesilandela lokho asitshengisa ukuthisikwenze. Ngabe ibandla 

alizange laqelisa umgwaqo ngabe, ngabe alitholanga ithirakitha! 

 

Imqondo Emqoka 

Kumele silandele lokho uNkulunkulu asitshengisa ukuthi sikwenze 
Isisusa sendaba: UNamani wayeyinduna yempi yaseSiriya. Wayelobulephero wayohlangana 

loElisha umprofethi ecela ukusiliswa. 

2 Amakhosi 5:9-14 

Wasesiya uNamani lamabhiza akhe lezinqola zakhe, wema emnyango wendlu 

kaElisha.UElisha wathumela isithunywa kuye wathi: Hamba uyegeza eJordani 

kuze kube kasikhombisa, inyama yakho izahluma, lawe uhlambuluke. Kodwa 

uNamani wathukuthela, wasuka wahamba esithi: Bengisithi uzaphuma 

impela eze kimi, eme amemeze ibizo leNkosi uNkulunkulu wakhe, ahambise 

isandla sakhe phezu kwezilonda, angisilise ubulephero. Imifula yaseDamaseko 

iAbana leFaripari kayingcono yini kulawo wonke amanzi akoIsrayeli na? 

Bengingaze kiyo ngihlambuluke na? Wasephenduka ehamba 

ngokuthukuthela okukhulu. Kodwa inceku zakhe zasondela kuye zathi: Baba, 

aluba umprofethi ubekulayile ukwenza ulutho oluthile olukhulu 

ubungayikukwenza na? Pho kwehlula ngaphi uba esithi: Geza uhlambuluke? 

Wasehamba ke wabhukutsha eJordani kwaze kwaba kasikhombisa, 

njengelizwi lomuntu kaNkulunkulu, wahlambuluka, lenyama yakhe yahluma, 

yafanana leyomntwana omncinyane. 

 

● UElisha watshela uNamani ukuthi ageze eJordani kuze kube kasikhombisa. 

● Imilayezo leyi yayingazwisiseki kuNamani. Wayengafuni ukulalela. 

● UNamani wathi eselalele, wasiliswa. 

 

Kwezinye izikhathi uNkulunkulu usitshela ukuthi senze izinto esingazizwisisiyo. Kodwa 

uNkulunkulu uyabe elohlelo. Kumele siqale ngokulalela imilayezo asinikeza yona. 

Singathemba ukuthi uNkulunkulu uzenza ingxenye yakhe ekusiliseni isigaba sethu. 

 

UNkulunkulu uyenelisa ukwengeza imizamo yethu 

Lalela indatshana le. 

 

Impahla Yokukwakha  

Kwesinye isigaba, ibandla lezwa angathi uNkulunkulu ulinika izopha lokwakhela umuntu 

wonke esigabeni indlu epheleleyo. Bakhangelisisa indawo leyi, bathola izindlu 

ezingamatshumi amathathu lanhlanu (35) ezazifuna ukulungiswa kumeb ukwakhiwa kutsha 

ibandla labuthanisa izinto zokusebenzisa. Bazinikela ukuqedisa umsebenzi kungela 

nhlawulo. Ngemva kokuqeda indlu yetshumi lasikhombisa (17), baphelelwa yimpahla 

yokusebenzisa. Kulokuthi baphelelwe yithemba bekele umsebenzi, amalunga ebandla 

bakhetha ukukhuleka bezilile okobusuku obubodwa. Bacela uNkulunkulu ukuthi abasize 

baqedise umsebenzi. Ngelanga elilandelayo ekuseni, kwathutsha amathirakhi ayegcwele 

impahla yokwakhisa egcekeni lesakhiwo sebandla. Baqala ukukhipha leyi mpahla. Amalunga 

ebandla bazisa abatshayeli ukuba akula muntu owayethenge impahla yokwakhisa. Bachasisa 

njalo ukuthi akula muntu owayengenelisa ukuhlawulela impahla zonke lezo. Abatshayeli 

bachaza ukuthi impahla le yayisele kwenye indlu yokugcinelea eyayibucwadlana. Impahla le 

kwasokumele ilahlwe ukuze ivulele impahla ezintsha indawo. Abakhokheli bebandla babuza 

ukuthi kungani abatshayeli babekhethe ukuzolahla impahla lezi phambi kwesakhiwo 

sebandla. Abatshayeli baphendula bathi, ‘Besesidiniwe ngokutshayela ngakho silahle 

impahla lezi lapha ukuze sibuyela lapho ekade zigcinwe khona’. Baphinda batsho njalo 

ukuthi impahla lezi zazisemandleni ebandla. Uma ibandla lalingazifuni, kwakumele lizisuse 

impahla lezo. Ngakho ibandla lathola impahla yokwakhisa eyaneleyo eyokuqedisa ukwakha 

izindlu- mahala. 

● Ibandla lacela inhlakanipho kuNkulunkulu lalalela. 

● UNkulunkulu wabatshela ukuthi bakhe kumbe balungisise izindlu zalabo 

ababelesidingo esinjalo.  

● Ibandla lalela ngazo zonke indlela elenelisa ngayo 

● Bathe bengahlangana lobunzima, bakhuleka njalo, becela uNkulunkulu ukthi abasize. 

● UNkulunkulu wabanikeza impahla eyayiswelekele ngendlela emangalisayo! 

Wakwenza lokhu ngemva kokuthi ibandla selilalela ngendlela yonke elenelisa ngayo.  

 

UNkulunkulu uyathokoza uma sicela ukuncediswa nguye 
Kumele uNkulunkulu angenele ukuze sibone inguquko. Kumele silalele, kodwa kumele 

sikhuleke ukuze uNkulunkulu aguqule izimo. Ezinye zinto ziguqulwa yisimanga! Lokhu 

kuliqiniso elingenzeka ezigabeni zethu lasempilweni zethu njalo. 

 

UJohane 14:13-14 

Loba yini elikucelayo ngebizo lami ngizakukwenza ukuze ubaba adunyiswe 

eNdodaneni. Uba licela ulutho ebizweni lami, ngizakulwenza. 

● UJesu uthembisa ukuphendula imithandazo enikeza udumo kuNkulunkulu. 

● UNkulunkulu ufuna sicele ukuncediswa nguye uma sifuna ukwakha umbuso 

wakhe. Uzasinikeza lokho esikucelayo uma kuletha udumo kuye.  

 

Cabanga ngezinye inguquko olangazelela ukuzibona esigabeni sethu. (Mfundisi: Bhala ezinye 

inguquko ezingaba lusizo esigabeni senu.) Ubona angathi uNkulunkulu laye angafuna 

ukubona inguquko lezi yini? Zakha umbuso wakhe na?  

 

Isiphetho lokwenza 

Uma sifuna ukubona isigaba sethu siguquka, sidinga inhlakanipho lamandla kaNkulunkulu. 

Sidinga ukuthi uNkulunkulu angenele. Asithathe isikhathi sicele uNkulunkulu ukuthi alethe 

inguquko lezi esigabeni sethu.  

 

Mfundisi: Hola ibandla emthandazweni ukuze uNkulunkulu aguqule indawo lezi esigabeni 

senu. 

 

Sidinga ukuthi uNkulunkulu asebenze njalo empilweni zethu. Yiziphi indawo lapho odinga 

ukusizwa nguNkulunkulu? Kungaba ngumntwana owabalekayo kumbe omunye wemuli 

yakini oyisidakwa. Asiphetheni intshumayelo le ngokukhulekela ukuthi uNkulunkulu 

angenele. Asithathe imizuzwana nje sicabange ngendawo empilweni yakho lapho ofuna 

uNkulunkulu angenele khona. Sonke asikholweni ukuthi uNkulunkulu uzathembeka ezwini 

lakhe lokuthi uzakuzwa imithandazo yethu.  

 

Mfundisi: Hola ibandla lonke emthandazweni ukuze uNkulunkulu alethe inguquko 

edingekayo emulini. 

Isifundo sesikhombisa, ingxenye 
yakuqala: Ibandla lingumzimba kaKristu 

 

Imiqondo Emqoka: Ibandla lingumzimba kaKristu njalo liyisikhali sikaNkulunkulu esokuletha 

inguquko. Wonke umuntu ebandleni uqakathekile. Wonke umuntu umele aphathise 

ekwakheni umbuso kaNkulunkulu ngokusebenza, hatshi abakhokheli kuphela. 

 

Ukucubungula isifundo sakuqala kusiyofika kwesesithupha  

● Umbuso kaNkulunkulu kulapho uJesu ayiNkosi khona njalo lapho imilayo yakhe 

elandelwa khona. 

● Thina lezimuli zethu kumele silalele uNkulunkulu impilo yethu yonke, kugoqela 

imisebenzi yethu.  

● Singakha umbuso wakhe esigabeni sethu ngokusebenzela abanye.  
● Uma sifuna ukubona isigaba sethu siguquka, sidinga inhlakanipho lamandla 

kaNkulunkulu. 

 

Isingeniso  

Kuyini okungenzakala uma ibandla lethu lingavalwa? Isigaba sethu singakhonona na? 

Bengasikhumbula na? Uma bengasoze kukhona esingakwenzi kuhle!  

 

Uma sisenza umsebenzi wethu, siyaqakatheka esigabeni okokuthi abantu besigabeni 

bayacaphuka uma bengasibona sihamba. Kungani? Ngoba ibandla liyisikhali sikaNkulunkulu 

esokuletha inguquko. 

 

Imiqondo Emqoka 

Ibandla lingumzimba kaKristu  

Kwabase-Efesu 1:22-23a  

Wabeka konke ngaphansi kwenyawo zakhe [UJesu], wamenza waba yinhloko 

yakho konke kulo ibandla, elingumzimba wakhe… 

● Ibandla lingumzimba kaJesu. 

● Emzimbeni yethu, ezinye izitho zenzela amakhanda ethu umsebenzi. 

● Umsebenzi webandla, lingumzimba kaKristu, yikuqhubeka ngomsebenzi kaJesu 

namhla.  

● Unkulunkulu ukhethe ukwenza umsebenzi wenguquko esebenzisa ibandla. Uma 

ibandla lingenza umsebenzi wakhe, uyadunyiswa! 

 

Zonke izitho zomzimba ziqakathekile 

 1 KwabaseKorinte 12:12, 14-20 

Ngoba njengoba umzimba umunye kodwa ulezitho ezinengi, loba zizinengi, 

zonke zingumzimba munye, kunjaloke loKristu…Umzimba kawusiwo sitho 



28 

 

sinye kodwa ungezinengi. Uba unyawo lusithi: Lokhu ngingesandla, 

kangisikho okomzimba; lokho kungeze kwalwenza ukuba lungabi yikho 

okomzimba. Uba indlebe isithi: lokhu ngingesilihlo, kangisikho okomzimba; 

lokho kungeze kwayenza ukuba ingabi yikho okomzimba. Uba umzimba 

wonke ubuyilihlo, ngabe kungaphi ukuzwa na? Uba umzimba wonke 

ubuyindlebe, ngabe kungaphi ukunuka na? Kodwake uNkulunkulu umisile 

izitho zonke emzimbeni yileso laleso njengokuthanda kwakhe. Uba zonke 

beziyisitho sinye, umzimba ngabe ungaphi na? Kodwake izitho zinengi, kanti 

umzimba munye. 

● Cabanga ngomzimba wakho.  

○ Ezinye izitho zincane, ezinye zikhulu.  

○ Ezinye izitho zihle, ezinye azikho zihle.  

○ Ezinye izitho zisegcekeni, ezinye zifihlakele.  

○ ZONKE izitho zomzimba wakho zilomsebenzi. 

● SONKE singamalunga omzimba kaKristu.  

● SONKE silomsebenzi wokwenza emzimbeni. 

● Umzimba usebenza kuhle uma izitho zonke zisenza umsebenzi wazo.  

o Ngabe umzimba wakho usebenza ingxenye eyodwa enye ingasebenzi ngabe 

kubi!  

o (Nikeza izibonelo – ungela ngalo kumbe ungela sisu…) 

● Uma kulabantu abangasebenziyo ebandleni, kutsho ukuthi ibandla alisebenzi kuhle 

ngendlela okumele lisebenze ngayo. 

 

Wonke umuntu kumele asebenze, hatshi abakhokheli bodwa 

Kwabase-Efesu 4:11-12 

Wanika izipho zakhe ukuba abanye babe ngabaphostoli; abanye babe 

ngabprofethi, abanye babe ngabavangeli labanye babe ngabelusi bebandla, 

abanye babe ngabafundisi, ukuze abangcwele bapheleliselwe umsebenzi 

ngokukhonza, ekwakhiweni komzimba kaKristu. 

● Abakhokheli kumele bafundise abantu balungele ukusebenza. 

● Sonke isitho somzimba – wonke umKristu – kumele ayenze umsebenzi wokukhonza. 

● Umsebenzi wethu wakha umzimba njalo uncedisa ukuthi umbuso kaNkulunkulu 

ukhule. 

 

Indatshana eyisibonelo: Abatsha bafunda ukusebenza 

E-Indonesia, kwakulabanali ababesebenza labatsha. Babefundisa abatsha iviki inye ngayinye. 

Bakhathazwa yindlela abatsha ababengakhuli ngayo eNkosini. Bakhetha ukuthi 

kwasomukele abatsha baqale ukusebenza, ngakho bafaka umthetho wokuthi labo 

ababelomsebenzi wokwenza yibo bodwa ababevunyelwa ungena ezifundweni zeviki. 

Abatsha abanengi baqala ukwenza imisebenzi ehlukahlukeneyo. Bayenza abakukwanisayo. 

Abanye bafikela imuli eswelayo esigabeni sabo. Abanye babefundisa abantwana 

abaswelayo. Abanye baqala ukuncedisa enkozweni yabantwana ebandleni. Emavikini 

amalutshwana baqala ukukhula ekholweni. Kathesi basebekwazi ukuthi kwakulesidingo 

sokuthi befunde amabhayibhili bekhuleke. Bananzelela ukuthi kwakumele bathembe 

uNkulunkulu ukuthi abancedise ukuze labo bancedise abanye. 

  

● Abatsha baqala ukusebenza. 

● Kwabenza bananzelela ukuthi babeludinga kanganani usizo lukaNkulunkulu. Baqala 

ukufunda iBhayibhili lokukhuleka. 

● Bakhula, njalo bancedisa ukuthi umbuso ukhule. 

 

Ungaqala ukusebenza:   

Ubudlelwano bakho loNkulunkulu buyakhula labo.  

Wonke umzimba kaKristu uzaqina njalo uzakwakha umbuso kaNkulunkulu ngendlela 

efaneleyo. 

 

Isiphetho lokwenza  

● Umsebenzi kaJesu owenguquko uyaqhubeka ngokwedlulela ebandleni, umzimba 

wakhe.  

● Wonke umuntu ebandleni uyisitho esiqakathekileyo emzimbeni. 

● Wonke umuntu kumele abe esebenza ngenye indlela, hatshi abakhokheli kuphela. 

 

Mfundisi: Tshela amalunga ebandla akhuleke esemaqenjini amancane, becela inhlakanipho 

kuNkulunkulu eyendlela ibandla okumele lisebenzele ngayo isigaba. Abantu bathule 

okwemimizuzu emibili kusiya fika kwemihlanu, ube usubuza emaqenjini ukuthi bakhona na 

abazwe angathi kukhona uNkulunkulu abatshengise khona. Bazise ukuthi abakhokhelei 

bebandla bazabhala impendulo besebehlela Izenzo zothando ezizakwenziwa yibo bonke. 

 

Kumele usebenzise uluhlu lokuncedisa ukuhlela Izenzo zothando ukuhlela isenzo sothando 

UNGAkatshumayeli isifundo sesikhombisa ingxenye yesibili.  

Isifundo sesikhombisa ingxenye yesibili:  
Ukwakha umbuso ngokusebenza 

 

Umqondo Omqoka: Njengebandla, kumele sisebenzele isigaba sethu ngendlela uJesu 

asisebenzela ngayo. 

 

Ukucubungula 

● Umbuso kaNkulunkulu kulapho uJesu ayiNkosi khona njalo lapho imilayo yakhe 

elandelwa khona.  

● Umbuso uyakhula kakhulu uma abantu abanengi belalela uNkulunkulu njalo abantu 

bemlalela ngokupheleleyo. 

● Ibandla lingumzimba kaJesu, njalo isitho sinye ngasinye silomsebenzi oqakathekileyo 

owokwenza. 

 

Isingeniso  
Umbuso kaNkulunkulu uyakhula uma 

1) Abantu abanengi bengaba ngamaKristu. 

2) Abantu sebelalela uNkulunkulu ngokupheleleyo. 

a) Lapha kungaba ngamaKristu afunda ukulalela endaweni zonke ezempilo 

yawo. 

b) Kumbe kungaba ngumuntu ophendukayo eseqala ukuphila ngendlela 

kaNkulunkulu. 

 

Umsebenzi webandla lingumzimba kaJesu awusiwo kamoya kuphela, kodwa ukhona 

enyameni njalo. Kuqakathekile ukuthi isigaba sethu singezwa kuphela ngothando 

lukaNkulunkulu langentando yakhe empilweni yethu yonke, kodwa silubone. Kasizweni 

ukthi iBhayibhili lithini ngalokhu. 

 

Imiqondo emqoka 

UJesu weza ukuzosebenza 

UMathewu 20:28  

… njengalokhu iNdodana yomuntu kayizanga ukukhonzwa, kodwa ukukhonza 

lokunika ukuphila kwayo, kube lihlawulo labanengi. 

● UJesu weza ukuzosebenza. 

     KwabaseFiliphi 2:5-7  

Kawube kini lowomqondo owawukhona kuKristu uJesu, yena owathi elesimo 

sikaNkulunkulu, katshongo ukuthi kuyinto yokuphangwa ukulingana 

loNkulunkulu, kodwa wazidela, wathatha isimo senceku, waba ngumuntu.  

● ‘Owathi elesimo sikaNkulunkulu, kutsho ukuthi, ‘Ngoba wayenguNkulunkulu.’  

● Ngoba uJesu wayenguNkulunkulu, wathatha isimo senceku. Isimo sika 

Nkulunkulu ngesokusebenza.  

 

Sasindiselwa ukwenza imisebenzi emihle 

Kwabase-Efesu 2:8-10 

Ngoba lisilisiwe ngomusa ngokukholwa; lalokhu kakuveli kini, kuyisiphiwo 

sikaNkulunkulu. Kakuveli ngemisebenzi, funa kube khona ozincomayo. Ngoba 

singumsebenzi wakhe kuKristu uJesu sadalelwa imisebenzi emihle 

uNkulunkulu ayilungiselela ngaphambili ukuba sihambe ngayo. 

● Sasindiselwa ukwenza imisebenzi emihle. 

● Wonke owasindiswayo kumele abe esebenza ngendlela uJesu asebenza 

ngayo. 

UJakobe 1:27 

Ukukholwa okuhlambulukileyo okungangcolanga phambi kukaNkulunkulu 

ubaba yilokhu, ukuhambela izintandane labafelwakazi ekuhluphekeni kwabo, 

lokuzilondoloza kokungcolisayo emhlabeni.  

● UNkulunkulu uyathokoza uma sisebenza – le yindlela yokholo ayamukelayo. 

● Ukusebenzela isigaba sethu ngeZenzo zothando yindlela esitshengisa ngayo 

uthando lukaNkulunkulu.  

 

Indatshana eyisibonelo: Isikolo sesigabeni 

I-Kagishu yayiyindawo ehlala abaswelayo ilezindlu ezakhiwe ngamazenge okudobha 

lamaplanka aqamukileyo. Yayilebandla elilabantu abalitshumi lanhlanu. Omunye 

wabazalwane bebandla leli owayethiwa nguMeshack eleminyaka engamatshumi amabili 

lanye yokuzalwa waya emhlanganweni wokufundiswa. Waphenduka esithi, ‘Ndifunde ukthi 

ukulalela uJesu yinto okumele siyenze asikhethi!’Ngakho uMeshack labanye bakhuleka, 

bebuza kuNkulunkulu, ukuthi babengalutshengisa njani uthando lwakhe esigabeni sabo. 

Impendulo yeza: qalelani abantwana abasebandleni isikolo semfundo yezinga langaphansi.  

 

Abazalwane bakuleli bandla abambalwa bavuma ukuhambisa abantwana babo kulesi ‘sikolo’ 

esitsha. Bengakufundelanga, uMeshack, umfundisi, lonkosikazi kaMfundisi baqala 

ukufundisa abantwana abalitshumi lantathu ebandleni labo elaliyi kamelo elilodwa. 

Babengela madeski, amabhuku kumbe okokusebenzisa. UMeshack wathola umholo wakhe 

owokuqala ngenyanga yesikhombisa. Wazuza idola elilodwa, elibhadalwa ngemali yesikolo 

lomnikelo owawuvela ebazalini.  

 

Banxusa abantwana besigabeni, isikolo sakhula. Abantu abanengi bazinikela ukufundisa 

bengahlawulwa. Sebelabantwana abalikhulu, ababalisi babesebenzisa ikilasi eyodwa 

befulathelene bekhangele amakilasi abo. Ngesikhathi isikolo lesi sikwanisa iminyaka emibili, 

sasesiqhele sayongena ezakhiweni ezazibucwadlana ezazilamakamelo adlula itshumi. 

Ngomnyaka waso wesithupha, kwakulababalisi abalitshumi lasikhombisa abaholayo, 

izizebenzi ezingabalisiyo ezinhlanu, labantwana abangamakhulu amane lamatshumi amane 

lanhlanu (445). Okuyimpumela yokusebenza kwakhe, kathesi sekulesikolo semfundo yezinga 

langaphezulu esigabeni esilandelayo. Silezisebenzi ezilitshumi labantwana abangamatshumi 

ayisithupha. Elinye ibandla laqala isikolo sokugcina insane. Ibandla lakuqala lakhula 

labalibandla elilabantu abangamatshumi ayisithupha. Selihlanyele elinye ibandla elilabantu 

abadlula amatshumi amane. Linye ngalinye lamabandla la selizale amabandla amatsha 

amabili.  

 

Isigaba lesi sesiguquke kakhulu okokuthi abantu besigabeni sebefuna ukusitshintsha ibizo. 

Kulokuthi Kagishu (okutsho ‘Inqamu’), batshintsha ibizo bathi yiRuita (okutsho ukukhipha 

‘ulutho olungaba yingozi’). 

● Ibandla elincinyane lalalela ukucetshiswa nguNkulunkulu ukuthi livule isikolo 

semfundo yezinga langaphansi. 

● UNkulunkulu waletha abafundi abanengi labantu abazinikela ukusebenza 

bengahlawulwa. 

● Ukuthembeka kwabo kwaletha izikolo zamazinga onke, kusukela kwesensane kusiya 

kwesemfundo yezinga langaphezulu. Njalo kwenza abantu abanengi bazi 

uNkulunkulu. 

 

UNkulunkulu ukhangelele ukuthi munye ngamunye sisebenzise lokho asinike 

khona  

UMathewu 25:14-30 efinyeziwe: 

● UJesu waxoxa indaba yendoda eyanikeza inceku zayo imali ezehlukeneyo. Lindoda 

yathi ziyisebenzisele imali le yona isayavakatsha. Ithe ibuyile, inceku sanikeza umbiko 

wokuthi zenzani. Kuzisebenzi ezasebenzisa kuhle imali, loba yayiyimali encane, wathi 

(v.21 lo v.23):  

‘Kuhle nceku elungileyo lethembikeleyo: uthembekile ezintweni 

eziyingcosana; ngizakubeka phezu kwezinengi; ngena ekuthokozeni kwenkosi 

yakho!’  

● Wayizondela kakhulu inceku ENGAZANGE yasebenzisa imali, kodwa yayigqibela 

ukuze iyigcine kuhle. Yaxotshwa inceku leyo, imali yayo yanikwa enye inceku. 

● Umqondo kaJesu wawungowokuthi umKristu munye ngamunye umele abe 

esebenzisa lokho uJesu amnikeza khona ekwakheni umbuso kaNkulunkulu. 

 

Isiphetho lokwenza  

● Umsebenzi webandla, lingumzimba kaJesu awusiwo kamoya kuphela, kodwa 

lasenyameni. 

● UJesu weza ukuzosebenza, lathi njalo kumele sisebenze. UNkulunkulu ukhangelele 

ukuthi sisebenzise loba yini asinikeze yona. 

● Enye indlela yokusebenza yikwenza isenzo sothando esisihlelileyo. 

MFUNDISI: Chasisa isenzo sothando esihlelwe ngabakhokheli (besebenzisa uluhlu oluncedisa 
ukuhlela izenzo zothanda), ube usunxusa abantu ukuthi basebenze ndawonye. 

Uluhlu oluncedisa ukuhlela Izenzo 

zothando 

Khethani ikhomithi yezenzo zothando 

Izenzo zothando ziqakathekile kakhulu ekudingeni umbuso kaNkulunkulu. Ziyindlela ibandla 

elingakhanyisa ngalo isibane salo njalo lincedise izigaba zethu ukuthi ziphose zifane lombuso 

kaNkulunkulu. 

 

Khetha iqembu labantu abazahlela izenzo zothando ezivamileyo. Kungaba ngabakhokheli 

bebandla lakho kumbe elinye iqembu. Iqembu leli liza: 

● Hlala lihlanga likhuleka lidinga inhlakanipho kaNkulunkulu ezenzweni zothando. 

● Hlela izenzo zothando, libone ukuthi izenzo zothando lezi zenziwe. 

● Ncedisa wonke umuntu ebandleni ukuthi aphathise kulokhu. 

● Bona okuyabe kuhambe kuhle licabange elizakwenza ngcono emalangeni alandelayo. 

 

Izimo zezenzo zothando (ukucubungula)  
● Zenzelwa ukutshengisa uthando lukaNkulunkulu 

- Sikhangelele ukutshengisa abantu uthando lukaNkulunkulu. Asifuni ukuthi 

abantu bezwe angathi bayengiwe, sisebenzela ukuthi babuye bezokhonza. 

● Zenziwa ngokulalela uNkulunkulu  

- Senza lokho uNkulunkulu asitshengisa ukuthi sikwenze, loba kungazwisiseki. 

● Okuncane njalo okulula 

- Sifuna ukuthi izenzo zethu zothando zibezincane njalo zibe lula ukuze zibe 

lula ukwenza njalo ukuze abantu abanengi benelise ukuphathisa kulokhu. 

● Zenziwa kusetshenziswa impahla zethu  

- Sifuna ukusebenzisa impahla esilazo. Lokhu kuyisitshengiselo sothando 

esingcono esigabeni sethu. Okuvamileyo yikuthi, sisasebenzisa lokho esilakho 

uNkulunkulu uyakwengeza.  

● Zenziwa ngamandla kaNkulunkulu 

- Sizaphelelwa ngamandla uma singazama ukwenza izenzo zothando 

ngamandla ethu. Khuleka ucele kuNkulunkulu akunikeze amandla 

owadingayo.  

● Sebenzani labantu abanengi  

- Sifuna ukusebenza labantu abanengi ezenzweni zethu zothando. Sifuna 

ukubona wonke umzimba kaKristu usebenzisa izipho lamandla awo 

ekusebenzeni. 

● Zenzelwa ukuthi uNkulunkulu adunyiswe  

- Sifuna udumo lubuyele kuNkulunkulu umasesiqedile umsebenzi! 

Amanyathelo okuhlela imisebenzi yothando 

 

Inyathelo 1: Khuleka 

● Kungamandla kaNkulunkulu kuphela ukuthi sibone izigaba zethu ziguquka. Kumele 

sibe lesikhathi sokukhuleka ndawonye uma siqinisile ngenguquko. 

● Cabanga ngezinto ongazenza ukuthi uncedise isigaba sakho. 

● Khuleka uma kumele uncede kusidingo sinye ngasinye uma kunjalo, uncedise njani. 

Thatha isikhathi uthule ulalela ubone ukuthi uNkulunkulu uyakupha aphi amacebo. 

 

Inyathelo 2: Khetha okokwenza  

Kukhona na uNkulunkulu akutshengise khona? Uma abanye belamacebo okwenza isenzo 

esihle esothando, bacele ukuthi babelane lawe. Uma lisebenza ngamaqenjana, cela iqembu 

linye ngalinye, labe amacebo alo ube usuthola impendulo kwabanye. Cubungulani amacebo 

enu. 

● Kuyanceda omunye na njalo kuyatshengisa uthando na? 

● Kuncane njalo kulula ukukwenza na? Ungakwenza ngelanga elilodwa na? 

● Kungenziwa ngempahla yokusebenzisa olayo na? 

● Kwenza abantu abanengi bephathise na?  

Lindawonye, vumelanani ngalokho elibona angathi uNkulunkulu uliholela ekukwenzeni. 

 

Inyathelo 3: Yenzani uhlelo 

Xoxani ngemibuzo elandelayo. Uma kusenza omunye wenu abhale phansi impendulo ukuze 

lingakhohlwa.  

● Lizancedisa ubani? 

● Yikuyini elizakwenza?  

● Yiziphi impahla zokusebenzisa elizidingayo? Lizazithatha ngaphi lezo zinto? Ngubani 

ozakuya zithatha?  

● Ngobani abazaphathisa ekuncediseni? Ngubani ozanxusa abanye?  

● Lizakwenza ngelanga liphi lokhu? 

 

Inyathelo 4: Khulekani 

Lingaqeda ukubhala uhlelo, thathani isikhathi likhuleke njalo. Celani uNkulunkulu alisize 

liqedise umsebenzi wenu njalo engeze impumela. Likhulekele ukuthi ibizo lakhe lidunyiswe.  

 

Inyathelo 5: Tshelani ibandla mayilana ngohlelo lonke. 

Khuthazani abantu abanengi ukuthi baphathise kulokhu. Emavikini amabili alandelayo, 

lisalungiselela umsebenzi wenu, limele libe likhuleka kuNkulunkulu ukuthi alincedise. 

 

Inyathelo 6: Yenzani umsebenzi  

Inyathelo elilandelayo ngelokwenza umsebenzi elihlele ukuwenza. Qalani usuku lwenu 

ngomthandazo linikele imizamo yenu kuNkulunkulu. Khumbulani ukuthi lenza lumsebenzi 



36 

 

ukuthi litshengise uthando lukaNkulunkulu esigabeni senu. Zamani ukahlala esimeni 

esihambelana lenjongo yenu. 

 

Inyathelo 7: Cubungulani 

Ngemva kokwenza isenzo sothando, kumele sicubungule. Lokhu kusincedisa ukuthi sifunde. 

Akumelanga kube yinto ethatha isikhathi: lingathatha imizuzwana nje lixoxe ngemibuzo leyi: 

● Yikuyini okuhambe kuhle?  

● Yikuyini okungahambanga kuhle? Yikuyini elingakwenza kube ngcono ehlelweni 

lwenu?  

● Indlela elamukelwe ngayo yiyo ekade liyikhangelele na? Uma kungayisiyo, kungani 

kungayisiyo? 

● UNkulunkulu udunyisiwe na? 

 

Inyathelo 8: Bikani 

Bikani ngesenzo sothando lempumela yaso ebandleni lakumbalisi wenu. Libone ukuthi 

liyabonga lokudumisa uNkulunkulu ngokuba lani lokulincedisa!  

 

Inyathelo 9: Phindani njalo! 


